
REPUBLIKA E SHQIPËRISË

GJYKATA E RRETHIT GJYQËSOR

TIRANË

________________________________________________________________

NR.35 AKTI 

V E N D I M

"NE EMER TE REPUBLIKES"

Gjykata e Rrethit Gjyqesor Tirane e perbere nga,

GJYQTARE :  REGLETA PANAJOTI

Asistuar prej sekretares gjyqesore  Elona Vorpsi, sot me date 27.01.2011 ora 13:30 mbaroi së shqyrtuari  ne seance gjyqesore publike, kerkesen penale me Nr.35 Akti, me :

KERKUES:
1-Astrit Zekaj i biri i Esatit, i dtl.1208.1972, lindur ne 

                   Kucove, me shtetesi dhe kombesi shqiptare, përfaqësuar në 

                   gjykim nga Av.Ardian Visha dhe Av.Arben Prenga në bazë 

                   të Prokurës nr 3011Rep dhe 1227 Kol  dt.23.07.2010. 


         2-Shoqëria tregtare “F.Z.Contruction “shpk” rregjistruar si 

                   person juridik  në dt.18.06.2007, me seli ne Tiranë në 

                   adresën Rruga “Siri Kodra”Vila 81, me përfaqësues ligjor 

                   administratorin znj.Rudina Zekaj e bija e Esatit, e 

                   dtl.24.07.1982, lindur ne Kucove, me kombesi dhe shtetesi 

                   shqiptare,përfaqësuar në gjykim nga Av.Ardian Visha dhe 

                   Arben Prenga në bazë të prokurës nr 3010 Rep dhe 1226 

                   Kol dt 23.07.2010.


         3-Fejzo Zekaj i biri i Esatit dhe i Teftes, i dtl.25.12.1977, 

                   lindur ne Kucove dhe banues ne Tirane me adrese Rr 

                  “Besa” Vila 81 Tirane, me arsim te mesem , aktualisht student i 

                   vitit te pare dega “Drejtesi” prane Fakulteti “Kristal” Tirane, 

                   me profesion furnitor, i martuar me nje femije, i padenuar 

                   me pare, me kombesi dhe shtetesi shqiptare I mbrojtur ne gjykim nga 


         Av.Ardian Visha me Nr.3525 Lic(me deklarim).

KUNDER:     Prokurorise se Rrethit Gjyqesor Tirane, perfaqesuar nga                                    

                       prokurori Z.Gentjan Osmani.

OBJEKTI:         Kundershtim i vendimit te Prokurorise se Rrethit Gjyqesor Tirane  

                          dt.27.06.2011 “Per pushimin e procedimit penal Nr.3911   te  vitit 

                          2008  të  Prokurorise se Rrethit Gjyqesor Tirane”.

BAZA LIGJORE :    Neni 329/1 i K.Pr.Penale.

Ne perfundim te shqyrtimit gjyqesor, Gjykata pasi administroi provat shkresore; degjoi kerkuesin qe kerkoi prishjen e vendimit te pushimit te procedimit penal nr.3911, te vitit  2008  të marrë më dt.27.06.2011 nga Prokuroria e Rrethit Gjyqesor Tirane, vetëm përsa i përket formulimit te ketij vendimi duke kërkuar ndryshimin e tij në  pushimin e cështjes penale për shkak se fakti penal nuk ekziston  i parashikuar nga neni 328/1 gërma  a të K.Pr.Penale; degjoi prokurorin, që kerkoi rrezimin e kerkeses, duke lene ne fuqi vendimin e pushimit  me arsyetimin e vendimit te pushimit dt.27.06.2011 te sipercituar, si dhe pasi e shqyrtoi çeshtjen ne teresi ;
V Ë R E N

     Se pranë kësaj gjykate erdhi e u shqyrtua kërkesa me objekt te sipercituar.

                 Ka rezultuar gjate shqyrtimit gjyqësor të kësaj kërkese se:

a- Shoqëria tregtare “F.Z.Contruction” shpk ka statusin e shoqërisë tregtare me përgjegjesi të kufizuar, rregjistruar si e tille dt.05.11.2007 me administrator  aktual   shtetasen Rudina Zekaj, me seli ne Tiranë. Kërkuesit Astrit Zekaj, administrator i shoqërisë shtetasja Rudina Zekaj dhe shtetasi Fejzo Zekaj janë  me njëri tjetrin në rradhe gjinie .

b- Prokuroria e Rrethit Gjyqësor Tiranë mbi bazën e materialit te referuar  nga Oficerët e Policisë Gjyqësore të Sektorit kunder krimit Financiar në Drejtorinë e Policisë së Qarkut Tiranë ka rregjistruar  në dt 24 Nëntor të vitit 2008 procedimin penal nr 3911 për vepren penale të “Pastrimit te produkteve të vepres penale” parashikuar nga neni 287/1 të K.Penal. Në dt.20.12.2010 është regjistruar emri si person që i atribuohet vepra penale e “Pastrimit të produkteve te vepres penale”emri i shtetasit Fejzo Zekaj.

Sipas ketij organi shtetasi Fejzo Zekaj është banor i qytetit te Tiranës. Ai ka emigruar që nga vitit 1992 jashte RSH. Gjate aktivitetit te tij ai fillimisht është marre me shitblerje te automjeteve. Në vitin 2007 ai sëbashku me pjesëtare te tjere te familjes së tij ka krijuar shoqërine tregtare “F.Z.Contruction” shpk. Objekt i aktivitetit te kesaj shoqërie ka qënë kryesisht ne fushen  e ndertimit. Ndërtimet e kesaj shoqërie janë kryesisht ne qytetin e Tiranës. Me kontratën me nr 2019 Rep dhe 538 Kol dt 11.04.2007 shtetasit Thoma Cuni dhe Tefta Zekaj (kjo e fundit administrator e shoqërisë tregtare “F.Z.Contruction” shpk në vitin 2007) i kanë shitur shtetasit Ardian  Dulaku sipërfaqen prej 13.150 m2 ne Miull Bathore Tiranë ne vleren prej 986.250 euro. Për sigurimin e lidhjes së kësaj kontrate eshte paguar filllimisht kapari prej 50.000 euro dhe vetem tre dite me vone  Prokurorisë së Rrethit Gjyqësor Tiranë i ka rezultuar se me kontratën nr 2311 Rep dhe 584 kol dt 20.04.2007  është shitur  e gjithe sipërfaqja ne vleren 986.250 euro. Në kontratën e nënshkruar nga palët ata kanë rene dakort mbi menyren e pagimit te cmimit te shitjes së sendit si dhe kanë përcaktuar si menyre te vetme te pagimit te cmimit transaksionet  në rrugë bankare (nëpërmjet bankës).Organit te akuzës gjate hetimit te kesaj ceshtje i ka rezultuar se shoqëria tregtare e cila ne kete moment ka pasur administrator shtetasen Tefta Zekaj ka kryer shitje e blerje te ndryshme te sipërfaqes së tokes me banorët  e Saukut Tiranë. Po kështu janë realizuar edhe transaksione te ndryshme dhe te shumta  sin ë numër dhe ne vlera  nëpërmjet bankave te nivelit te dyte që funksionojne ne Shqipëri. Po kështu Prokurorisë i ka rezultuar se shoqëria është e rregjistruar pranë QKR si person juridik dhe se ka paguar rregullisht detyrimet  tatimore.

c- I ka rezultuar gjithashtu Prokurorisë së Rrethit Gjyqësor Tiranë se në ngarkim te shtetasit Fejzo Zekaj ka patur nje urdher arresti nga Gjykata e Brescia Itali. Ndodhur ne kete situatë nga prokuroria për  të sqaruar gjëndjen gjyqësore  të këtij shtetasi i është derguar  autoriteteve kompetente  Italiane leterporosi ne kushtet kur nga shtetasi Fejzo Zekaj i është depozituar Organit te akuzës nje kopje e vendimit  nr 672/09 dt 15.01.2010  i Gjykatës së  Apelit të Brescias  ku i lejohet ketij shtetasi kundërshtimi i vendimit te denimit. Me anë të kësaj letërpororsie i është kërkuar organeve kompetente Italiane te dhena mbi faktin nese ekzistojne vendime përfundimtare të dënimit te shtetasit Fejzo Zekaj, cdo akt tjeter i nevojshme ne lidhje me denime te mundshme  ndaj këtij shtetasi  dhe statusin aktual te tij. Kësaj letërpororisie i është dhene udher nga Ministria e Drejtesisë ne dt.16.09.2010. Në mungesë të përmbushjes së letërporosisë te dhenat e vetme që kanë të bejne me mundësine kryerjes së veprave penale janë konfirmimet zyrtare te Zyrës së lidhjes së Policisë Italiane që operon ne Shqipëri. 

d- Organit te akuzës gjate hetimit te kesaj ceshtje deri ne momentin e vendimit te pushimit te saj  i rezulton dyshimi për një aktivitet te pastrimit te produkteve te vepres penale të shfaqura në formen e investimit ne veprimtari ekonomike  të parave që janë produkt te vepres penale, por ne kushtet kur nuk i ka rezultuar ekzistenca e vepres penale bazë nga e cila gjenerojnë (vijnë)  pasurite te cilat investohen me pas,vepër e cila është e dosmosdoshme për ekzistencen e elementeve te vepres penale te parashikuara nga neni 287 i K.Penal Shqiptar,  Prokuroria  e Rrethit Gjyqësor Tiranë ka vendosur pushimin e ceshtjes penale,  ne referencë kjo te nenit 328 /1 gërma dh  në kushtet kur ketij organi deri ne kete faze te veprimeve hetimore  nuk i provohet që  nga ana e të dyshuarit  shtetasit Fejzo Zekaj  të jene konsumuar elementet e vepres penale te  “ Pastrimit te produkteve të vepres penale” parashikuar nga neni 287/1 i K.Penal.

    Në situatën kur nuk i ka rezultuar e provuar që i dyshuari Fejzo Zekaj te kete konsumuar elementet e domosdoshëm  te vepres penale te parashikuar nga neni 287 i K.Penal, ndërmjet te tjerave kembim apo transferim te pasurisë  që dihet se është produkt i vepres penale, fshehjes apo mbulimit te natyres, burimit, vendndodhjes, së pronësisë ose të drejtave të tjera me qëllim mbulimin e lidhjeve me pasurinë që është produkt i vepres penale si dhe cdo element tjeter që kërkon domosdoshmerisht  ana objektive dhe subjektive e vepres penale te parashikuar nga neni 287 i K.Penal  etj,  si dhe ne kushtet e respektimit edhe te afateve  proceduriale hetimore ka konkluduar  në  pushimin e cështjes penale. Njeherazi organi i akuzës ka vendosur edhe heqjen e sekuestrove  mbi llogarite bankare  te kesaj shoqërie tregtare  ne bankat e niveleve te dyta ne Shqiperi.

      Në ankimin e tij  ndaj vendimit te pushimit  kërkuesit pretendojne se:

a- I drejte është vendimi i organit te akuzës mbi pushimin e ceshtjes penale por sipas kesaj pale cështja penale duhej te pushohej pasi fakti nuk ekziston  dhe po kështu asnje element i vepres penale te parashikuar nga neni 287 i K.Penal. Në kushtet kur nuk ka asnje element te vepres penale  te “Pastrimit të produkteve te vepres penale” në veprimet e shtetasit Fejzo Zekaj apo transaksionet e subjekteve juridike dhe fizike që u hetuan ne kete ceshtje, cështja penale duhet të pushohet ne referencë të nenit 328 pika 1  germa a e tij. Sipas ankuesit lidhja e nje procedimi te pavarur shqiptar  mbi pastrim parash me nje ish denim përfundimtar të shtetasit Fejzo Zekaj ne Itali ne vitin 2005 eshte jollogjik. Cdo transaksion financiar objekt hetimi ka justifikim ligjor dhe perkon saktesisht me konkluzionin e eksperteve kontabel të kryer gjate hetimit.

b- Në këtë situatë në respektim te nenit 329 ankuesit kërkojne ndryshimin gjyqësisht te shkakut te pushimit te ceshtjes penale duke kerkuar ndryshimin e arsyetimit ne piken 328/1/a, dhe duke vendosur pushimin e ceshtjes penale për shkak se fakti nuk ekziston. 

Prokurori i cështjes sqaroi përpara Gjykatës edhe nje here qëndrimin e Organit te Akuzës ndaj kërkesës objekt gjykimi, dhe kerkoi rrezimin e kerkesës si te pa mbështetur ne ligj. Sipas Prokurorit  vendimi është i drejte dhe si i tille duhet te cmohet nga gjykata edhe përsa i përket shkakut ligjor te pushimit te ceshtjes penale.

Gjykata si degjoi pretendimet e paleve dhe administroi provat arsyeton :

Neni 290, 291 i analizuar ne harmoni edhe me nenin 329 te K.Pr.Penale ka percaktuar se “Vendimi u njoftohet menjëherë atyre që kanë bërë kallëzim ose ankim, të cilët mund ta kundërshtojnë atë në gjykatë, brenda pesë ditëve nga njoftimi i vendimit” dhe se”Gjykata kur e gjen te drejte ankimin e te demtuarit vendos qe hetimet te vazhdojne…

Ndërsa pika 2  e nenit 329 të K.Pr.Penale ka rregulluar mundesine  e ankimimit te te pandehurit  ndaj vendimit te pushimit  dhe mundesine e ndryshimit  të vendimit te pushimit  nga Gjykata  me formulimin   më të favorshëm  për të pandehurin. 

Menyra e formulimit te ketij neni dhe K.Pr.Penale i kane dhene te drejte Gjykates qe te urdheroje vazhdimin e hetimeve kur konstaton se nga ana e organit te prokurorise nuk jane kryer veprimet e nevojshme per vertetimin e fakteve te pretenduara nga palet. 

Vetem ne nje rast te tille Gjykata mund te nderhyje duke prishur vendimin e pushimit apo te mosfillimit te prokurorise. 

Ne rastet kur i demtuari apo kallezuesi nuk eshte dakort me arsyetimin e organit te prokurorise apo me cilesimin juridik te fakteve, Gjykata nuk mund te prishe vendimin e prokurorise. Nqs do te ndodhte keshtu, Gjykata do te humbte rolin e saj si arbiter dhe garant i te drejtave te shtetasve, duke u kthyer ne organ akuze, rol i cili i eshte ngarkuar ne menyre ekskluzive organit te prokurorise nga vete Kushtetuta dhe K.Pr.Penale.


Kete qendrim ka mbajtur edhe Gjykata Kushtetuese e RSH ne disa vendime te saj si dhe Gjykata e Lartë. Sipas Gjykates Kushtetuese : “…ndjekja penale ne Republiken e Shqiperise eshte selektive dhe kjo e drejte sipas Kushtetutes se RSH, e cila prevalon mbi te gjitha normat e tjera juridike qe veprojne ne RSH, eshte nje e drejte ekskluzive e Prokurorise dhe e asnje organi tjeter…”

Ndërsa, Gjykata e Lartë Kolegji Penal ne vendimin nr. 713 date 16.12.2009  ka argumentuar se  “…ushtrimi i kontrollit të ligjshmërisë së vendimeve të organit të Prokurorisë nga ana e Gjykatës nuk mund të vij ndesh me dispozitat proceduriale që parashikohen në nenet 24, 327/2 e 221 të K.Pr.Penale. Gjykata duke qenë në rolin e arbitrit nuk mund të marrë rol aktiv sikundër ka vepruar Gjykata e Apelit Tiranë….në rastin e ankimit ndaj vendimit të pushimit të çështjes, detyrimi i Gjykatës ka qenë të verifikojë nëse, organi i akuzës ka zhvilluar hetime të plota, të gjithanëshme por, kurrësesi të urdhërojë këtë organ në të drejtën e tij për të ushtruar ndjekjen penale. Sipas nenin 329 të K.Pr.Penale, nëse Gjykata e Apelit do të vlerësonte të pabazuar vendimin e pushimit të çështjes, mund të kishte urdhëruar vazhdimin e hetimeve por, duke i caktuar organit të akuzës detyra konkrete të parealizuara gjatë hetimeve…”
Pra, ne baze te neneve 290, 291, 328 e 329 te K.Pr.Penale Gjykata mund te shprehet vetem per bazueshmerine e pretendimeve te kerkuesit, te cilat i referohen moskryerjes se veprimeve te caktuara nga prokurori, te cilat kane shpene ne nje vleresim te pasakte te kritereve ligjore te percaktuar nga ligji, per te vendosur mosfillimin apo, pushimin e nje procedimi penal. 

    Gjykata vetem ne dhenien e vendimit perfundimtar (fajesie apo pafajesie) mund dhe duhet te beje analizen e provave dhe te fakteve, ndersa ne rastet kur kundershtohet vendimi i Prokurorise, Gjykata nuk mund te beje nje analize te tille, pasi ne te kundert do te paragjykonte çeshtjen dhe ne nje fare menyre do te jepte vendimin perfundimtar. Sipas nenit 24 i K.Pr. Penale, ne rastin konkret, nje analize te tille mund ta beje Prokurori me i larte, i cili ka te drejte te vendose ndryshimin ose shfyqizimin e vendimeve te Prokurorit me te ulet pa e lidhur kete te drejte me kryerjen e hetimeve apo arritjen e nje konkluzioni te ndryshem nga ai i prokurorit me te ulet. 

Kjo eshte edhe diferenca midis kontrollit te veprimeve te prokuorise nga prokurori me larte dhe kontrollit qe ben gjykata te veprimeve te organit te prokurorise.
Në shqyrtimin e ankimit objekt te kësaj kërkese gjyqësore :

 Së pari : Gjykata e pa të arsyeshme që, fillimisht  pa i hyrë shqyrtimit në themel të shkaqeve, për të cilat kërkohet prishja e vendimit të pushimit të procedimit penal nr.3911, viti 2008 të Prokurorisë së Rrethit Gjyqësor Tiranë, të hetojë fillimisht nëse, është respektuar afati ligjor i paraqitjes së kësaj kërkese ankimore në Gjykatë.

Përsa i përket ligjit të aplikueshëm, që do të zbatohet në këtë rast Gjykata vëren se, do të zbatohet neni 329 i K.Pr.Penale, i cili   parashikon ankimin kundër vendimit të pushimit të procedimit penal të marrë nga nga prokurori. Sipas pg.I të këtij neni rezulton se : “Kundër vendimit të pushimit të akuzës ose të çështjes mund të bëjnë ankim në gjykatën e rrethit gjyqësor i dëmtuari dhe i pandehuri.” 

Ndërsa, në Titullin VIII “Ankimet”, Kreu i “Rregulla të përgjithëshme”, në neni 415 të K.Pr.Penale parashikohet se : “Afati për të bërë ankim është 10 (dhjetë) ditë. Ky afat fillon nga dita e nesërme e shpalljes ose njoftimit të vendimit”. 

Nga interpertimi i dispozitave të mësipërme rezulton se, vendimi i pushimit i marrë nga prokurori mund të ankimohet në Gjykatë nga i dëmtuari dhe i pandehuri, brenda afatit të përgjithshëm dhjetë ditor, të parashikuar nga neni 415 i K.Pr.Penale.

Në rastin konkret nga shqyrtimi gjyqësor rezultoi se, kërkesa ankimore kundër vendimit të dt.27.06.2011 “Për pushimin e procedimit penal nr.3911, viti 2008”, është paraqitur  nga kërkuesit Astrit Zekaj etj në Gjykatën e Rrethit Gjyqësor Tiranë më dt 11.07.2011 pra, brenda afatit ligjor duke mbajtur parasysh edhe  afatin e njoftimit te ketij vendimi te interesuarve. Në këto kushte konstatohet se, kjo kërkesë ankimore është paraqitur brenda afatit dhjetë ditor, të parashikuar nga neni 415 i K.Pr.Penale.

 Së dyti: Gjykata për arsyet e përmenduar më lart e gjen kerkesën të pambështetur në ligj e prova dhe konkludon ne mospranimin  e saj. Kjo edhe për faktin se për të konkluduar  në  mosekzistencen e faktit penal, Organit te akuzës i duhet ti rezultoje e provuar  qartazi, ne menyren që parashikon Kodi i Procedures Penale  mbi marrjen e provave (letërporosisë), se nuk eshte konsumuar asnje vepër penale bazë nga subjektet e hetuara, vepra keto që kanë gjeneruar apo pasjelle veprime  të asaj natyre që   cojne ne konsumim të  elementëve të  vepres penale te parashikuar nga neni 287/1 i K.Penal.  Me  mberritjen e  leterporosisë  derguar për ekzekutim  organeve kompetente Italiane,  si e vetmja menyre e marrjes së informacionit apo provave  jashte RSH (menyre kjo e parashikuar ne K.Pr.Penale) mund te konkludohet ne mosekszistencën  e qartë të faktit. 

Në kushtet kur kjo leterporosi nuk eshte permbushur ende për shkaqe të pavarura nga organi  i akuzës drejt ka arsyetuar  ky organ se nuk provohet  deri ne kete fazë të hetimit që  nga ana  e shtetasi Fejzo Zekaj  te jene konsumuar elementet e veprës penale te parashikuar nga neni 287/1  të K.Penal.

Për të gjtiha arsyet e përmenduar më lart kjo Gjykatë konkludon ne mospranim te kërkesës.

PER KETO ARSYE

Gjykata, bazuar ne nenin  329 te K.Pr.Penale;

VENDOSI

-Rrezimin e kërkesës me Nr.35 Akti, dt.08.07.2011 me kerkues Astrit Zekaj dhe Fejzo Zekaj “Shoqeria” (F.Z Construcion sh.p.k) , si te pabazuar ne ligj dhe prova.

-Shpenzimet gjyqesore ne ngarkim te pales kerkuese.

-Kunder ketij vendimi lejohet ankim ne Gjykaten e Apelit Tirane, brenda 

afatit ligjor.

-U shpall sot ne Tirane me date 27.01.2012.

     SEKRETARE                                                                 GJYQTARE

   ELONA VORPSI                                                   REGLETA PANAJOTI                         

